
ZASTUPNIČKO PITANJE

Pitanje upućujem ministrici Ademaj, rektoru UNSA, predsjedniku SPUS-a, predsjedniku 
Upravnog odbora UNSA, i direktoru Studentskog centra. Naime, moram objasniti o čemu se 
radi prije nego postavim pitanje. Izvještaj o aktivnostima vezano za skrining preglede mladih i 
studenata od strane Zavoda za zdravstvenu zaštitu studenata Univerziteta u Sarajevu je 
dostavljen na navedene adrese kao prijedlog da se ovakva forma skrining 
pregleda/sistematskih pregleda studenata ozakoni u zdravstvenom sistemu u KS u cilju 
prevencije raznih akutnih bolesti koje najčešće nastaju u ovoj populaciji. Skrining pregledi, 
naime, podrazumijevaju preventivne preglede kojima se ispituje populacija naizgled zdravih 
ljudi kako bi se pronašle one osobe koje pokazuju rane znakove neke bolesti ili predispoziciju 
nekog oboljenja. Nakon provedenog anketiranja 2017.godine u studentskim domovima 
Bjelave i Nedžarići ukazala se prijeka potreba da se ovi pregledi naprave obaveznim tj. da se 
sistematski pregledi studenata ozakone u KS. Moje pitanje navedenim akterima glasi: 
zašto se niko od navedenih kojima je upućen ovaj izvještaj nije oglasio i nije pokrenuo 
dalje ovu inicijativu? Tj. zašto se ova opcija nije razmotrila na način da se provela javna 
rasprava o ovoj problematici i na taj način olakšala njegova realizacija pošto bi ovakav 
projekat sigurno imao veliku podršku šire javnosti i naravno studenata.

